Aitor Etxarri Pellejero jaunak galdera egin du Turismoa Sustatzeko Nafarroako Agentziaren egoerari buruz.

Legebiltzarreko Erregelamenduko 113.1 artikuluan ezarritakoa betez, galdera horren erantzuna, Foru Diputazioak emana, Nafarroako Parlamentuko Aldizkari Ofizialean argitara dadin agindu dut. Galdera argitaratu zen 2010eko ekainaren 14ko 67. Nafarroako Parlamentuko Aldizkari Ofizialean.

ERANTZUNA

Nafarroa Bai parlamentu-taldeari atxikitako foru parlamentari Aitor Etxarri Pellejero jaunak galdera egin du Turismoa Sustatzeko Nafarroako Agentziaren egoerari buruz (PES-575). Hona Vianako Printzea Erakundea-Kultura eta Turismo Departamentuko kontseilariaren erantzuna:

Nafarroako Gobernuaren turismoaren sustapen eta marketin arloko eskumenak kudeatzeko sozietate publiko bat sortzeko proiektuari buruz adierazi behar dizut proiektu hori, legegintzaldi honetarako aurreikusi zena, geldirik dagoela.

2007an eta 2008an egoeraren diagnosia egin zen. Gisa horretako egitura batek kudeaketa publikoari begira zituen aukerak, mehatxuak, indarguneak eta ahulguneak aztertu ziren. Orobat aztertu ziren beste autonomia erkidego batzuetako kudeaketa-tipologiak eta beste herrialde batzuetako esperientziak.

2009an, eta krisi ekonomikoa zela-eta, proiektua gelditzea erabaki zen.

Hori jakinarazten dizut Legebiltzarreko Erregelamenduan xedatutakoa betetzeko.

